ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
____ _______________ 201_ թիվ ____-Ն
Շնորհատուի կողմից օպերատորին ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԻ ՄԱՏՈՒՑՄԱՆ ԵՆԹԱԿԱՌՈՒՑՎԱԾՔՆԵՐ տրամադրելու ՀԱՄԱՁԱՅՆՈՒԹՅՈՒՆՆԵՐԸ (ՊԱՅՄԱՆԱԳՐԵՐԸ) ՀԱՐԿՄԱՆ ՆՊԱՏԱԿՈՎ ՈՐՊԵՍ ԿՈՆՑԵՍԻՈՆ ՊԱՅՄԱՆԱԳԻՐ ՈՐԱԿԵԼՈՒ ՉԱՓԱՆԻՇՆԵՐՆ ՈՒ ԸՆԹԱՑԱԿԱՐԳԸ ՍԱՀՄԱՆԵԼՈՒ ՄԱՍԻՆ
Հիմք ընդունելով Հայաստանի Հանրապետության հարկային օրենսգրքի 64-րդ հոդ​վածի 2-րդ մասի 19-րդ կետը և 121-րդ հոդվածի 1-ին մասի 5-րդ կետը Հայաստանի Հան​րա​պե​տու​թյան կառա​վա​րու​թյունը որոշում է.

1. Սահմանել շնորհատուի կողմից օպերատորին հանրային ծառայությունների մատուց​​​ման ենթակառուցվածքներ տրամադրելու համաձայնությունները (պայմանագրերը) հարկ​ման նպատակով որպես կոնցեսիոն պայմանագիր որակելու չափանիշներն ու ընթա​ցակարգը` համաձայն հավելվածի:

2. Սույն որոշումն ուժի մեջ է մտնում 2018 թվականի հունվարի 1-ից:
Հավելված

ՀՀ կառավարության 201_ թվականի

_______________  ____ N ____-Ն որոշման

ՇՆՈՐՀԱՏՈՒԻ ԿՈՂՄԻՑ ՕՊԵՐԱՏՈՐԻՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԻ ՄԱՏՈՒՑՄԱՆ ԵՆԹԱԿԱՌՈՒՑՎԱԾՔՆԵՐ ՏՐԱՄԱԴՐԵԼՈՒ ՀԱՄԱՁԱՅՆՈՒԹՅՈՒՆՆԵՐԸ (ՊԱՅՄԱՆԱԳՐԵՐԸ) ՀԱՐԿՄԱՆ ՆՊԱՏԱԿՈՎ ՈՐՊԵՍ ԿՈՆՑԵՍԻՈՆ ՊԱՅՄԱՆԱԳԻՐ ՈՐԱԿԵԼՈՒ ՉԱՓԱՆԻՇՆԵՐՆ ՈՒ ԸՆԹԱՑԱԿԱՐԳԸ
 
1. Սույն հավելվածով սահմանվում են շահագործման և (կամ) սպասարկման նպատակով շնորհատուի կողմից օպերատորին հանրային ծառայությունների մատուցման ենթա​կա​ռուց​վածքներ տրամադրելու համաձայնությունները (պայմանագրերը) հարկման նպատակով որպես ծառա​յությունների մատուցման կոնցեսիոն պայմանագրեր (այսուհետ` կոնցեսիոն պայմա​նագ​րեր) որակելու չափանիշներն ու ընթացակարգը:

2. Սույն հավելվածում օգտագործվում են հետևյալ հիմնական հասկացությունները` հետևյալ իմաստներով`

1) Հանրային ծառայությունների մատուցման ենթակառուցվածքներ` ավանդաբար հան​րա​յին հատվածի կազմակերպությունների կողմից կառուցվող, շահագործվող և սպասարկ​վող, ինչպես նաև բյուջետային հատկացումների միջոցով ֆինանսավորվող ենթակառուց​վածք​ներ, ինչպիսիք են` երկաթուղային համակարգը, ավտոկայանները, ճանապարհները, կամուրջները, թունելները, օդանավակայանները, ջրամատակարարման, ջրահեռացման և կեղտաջրերի մաքրման համակարգերը, էներգամատակարարման և հեռահաղորդակ​ցու​թյան ցանցերը և հանրությանը ծառայություններ մատուցելու նշանակություն ունեցող այլ հան​րային բնույթի ենթակառուցվածքները:

2) Անկախ կարգավորող մարմին` Հայաստանի Հանրապետության հանրային ծառա​յու​թյուն​ները կարգավորող հանձնաժողով:

3) Հայաստանի Հանրապետության կառավարության լիազոր մարմին` Հայաստանի Հան​րապետության ֆինանսների նախարարություն:

3. Հանրային ծառայությունների մատուցման ենթակառուցվածքներ տրամադրելու վերա​բերյալ համաձայնությունները բնութագրվում են որպես «կառուցում-շահագործում-փոխանցում», «վերականգնում-շահագործում-փոխանցում» կամ «հանրայինից մասնա​վո​րին» կոնցեսիոն համաձայնություններ, որոնցով սահմանվում են շնորհատուի կողմից հան​րա​յին ծառայությունների մատուցման ենթակառուցվածքներն կոնցեսիոներին (օպերատորին) տրամադրելու կարգը, շահագործման և (կամ) սպասարկման առումով կատարողական չափանիշ​ները, գների կամ սակագների կիրառման և (կամ) ճշգրտման մեխանիզմները, վեճերի կար​գա​վորման համաձայնությունները և այլն:

Կոնցեսիոն համաձայնությունների շրջանակներում շահագործման և (կամ) սպասարկ​ման նպատակով կոնցեսիոներին (օպերատորին) հանձնվող ենթակառուցվածքները կարող են արդեն գոյու​թյուն ունենալ կամ կարող են կառուցվել կոնցեսիոն համաձայնության ժամա​նակաշրջանի ընթացքում:

4. Կոնցեդենտի (շնորհատուի) կողմից օպերատորին շահագործման և (կամ) սպա​սարկ​ման նպատակով հանրային ծառայությունների մատուցման ենթակառուցվածքներ տրա​մադրելու վերա​բերյալ համաձայնությունները (պայմանագրերը) հարկման նպատակով որպես կոնցե​սիոն պայմանագրեր որակվում են կոնցեդենտի (շնորհատուի) և կոնցեսիոների (օպերա​տորի) կողմից` սույն հավելվածի 5-րդ կետում սահմանված չափանիշների հիման վրա:

5. Հանրային ծառայությունների մատուցման ենթակառուցվածքներ տրամադրելու վերա​​բեր​յալ համաձայնագրերը (պայմանագրերը) որպես կոնցեսիոն համաձայնություններ դասա​կար​գելու հիմնական չափանիշներն են`

1) կոնցեսիոն համաձայնությամբ օպերատորի կողմից ստանձնած հիմնական պարտա​կա​նությունն ունի հանրային ծառայության բնույթ, և

2) շնորհատուն կամ անկախ կարգավորող մարմինը վերահսկում և (կամ) կար​գա​վորում է օպերատորի կողմից տվյալ ենթակառուցվածքի միջոցով մատուցվող հան​րային ծառա​յու​թյուն​ները, հանրային ծառայություններ ստացողների շրջանակը, հանրային ծառայու​թյուն​ների սակագները, և

3) շնորհատուն սեփականության իրավունքով կամ այլ կերպ վերահսկում է ենթակա​ռուց​վածքի գծով ցանկացած նշանակալի մնացորդային շահ` համաձայնության ժամկետի ավար​​տին: Սույն ենթակետի կիրառության իմաստով մնացորդային շահը ակտիվի ծառա​յության ժամկետի ավարտին ակտիվից տնտեսական օգուտներ ստանալու ակնկալիքն է:
6. Եթե կոնցեդենտի (շնորհատուի) և կոնցեսիոների (օպերա​տորի) կողմից սույն հավել​վածի 5-րդ կետով սահմանված չափանիշների հիման վրա հանրային ծառայությունների մատուցման ենթակառուցվածքներ տրամադրելու վերաբերյալ համաձայնությունները (պայ​մա​նագ​րերը) որակվում են որպես կոնցեսիոն պայմանագրեր, ապա դրանց վերաբերյալ, սույն հավելվածով ներկայացված ձևին համապատասխան, կազմվում է համապատասխան փաս​տա​թուղթ, որն ուղարկվում է Հայաստանի Հանրապետության կառավարության լիազոր մար​մին` վերջինիս համաձայնությունն ստանալու համար: Փաստաթղթին կից Հայաստանի Հանրապետության կառավարության լիազոր մարմին է ներկայացվում նաև շնորհատուի և օպերատորի միջև կնքված` հանրային ծառայությունների մատուցման ենթակառուցվածքներ տրամադրելու վերաբերյալ համաձայնության (պայմանագրի) պատճենը, ինչպես նաև այդ համա​ձայնության (պայմանագրի) կատարման առումով և (կամ) դրանից բխող` կողմերի միջև կնքված այլ փաստաթղթերի պատճենները:

7. Հայաստանի Հանրապետության կառավարության լիազոր մարմինը, սույն հավել​վածի 6-րդ կետում նշված` կոնցեդենտի (շնորհատուի) և կոնցեսիոների (օպերա​տորի) կող​մից համատեղ պատրաստված փաստաթուղթն ստանալուց հետո ոչ ուշ, քան դրա ստաց​ման օրվանից 15-օրյա ժամկետում ուսումնասիրում է դրանում ներկայացված և հան​րային ծառայությունների մատուցման ենթա​կառուցվածքներ տրամադրելու վերաբերյալ համա​ձայ​նու​թյունում (պայմանագրում)` սույն հավելվածի 5-րդ կետով սահմանված չափանիշների առկա​յությունը և դրանց վերաբերյալ` ներկայացված փաստաթղթում առկա մեկնաբա​նու​թյուն​ների հիմնավորվածությունը:

8. Հայաստանի Հանրապետության կառավարության լիազոր մարմնի կողմից սույն հավել​վածի 7-րդ կետով սահմանված ուսումնասիրության կատարման համար որպես մեթոդաբանական հիմք են ընդունվում Ֆինանսական հաշվետվությունների միջազգային ստան​դարտներով սահմանված` հանրային ծառայությունների մատուցման ենթակառուց​վածք​ներ տրամադրելու համաձայնությունները (պայմանագրերը) որպես կոնցեսիայի համա​ձայ​նու​​թյուն դասակարգելու դրույթներն ու սկզբունքները:

9. Հայաստանի Հանրապետության կառավարության լիազոր մարմինը կարող է ուսում​նա​սիրությանը մասնակից դարձնել նաև շնորհատուին և օպերատորին:

10. Եթե ուսումնասիրության արդյունքում Հայաստանի Հանրապետության կառավա​րու​թյան լիազոր մարմինը եզրակացնում է, որ հանրային ծառայությունների մատուցման ենթա​կառուցվածքներ տրամադրելու վերաբերյալ համաձայնությունը (պայմանագիրը) կոնցե​դենտի (շնորհատուի) և կոնցեսիոների (օպերա​տորի) կողմից որպես կոնցեսիոն պայ​մա​նագիր որակելը բխում է սույն հավել​վածի դրույթներից, ապա Հայաստանի Հանրա​պե​տության կառավարության լիազոր մար​մնի ղեկավարը ստորագրում է կոնցեդենտի (շնոր​հա​տուի) և կոնցեսիոների (օպերա​տորի) կողմից կազմված փաս​տա​թուղթը` սույն հավել​վա​ծի ձևի «Համաձայ​նեց​ված է ՀՀ ֆինանսների նախարարության հետ» նշագրում պարու​նակող մասում:

11. Հանրային ծառայությունների մատուցման ենթակառուցվածքներ տրամադրելու համա​ձայ​նությունը (պայմանագիրը) որպես կոնցեսիոն պայմանագիր դասակարգելու վերաբերյալ կոնցեդենտի (շնորհատուի) և կոնցեսիոների (օպերա​տորի) կողմից կազմված և Հայաս​տանի Հանրապետության կառավարության լիազոր մարմնի հետ համաձայնեցված փաս​տա​թուղթը հիմք է հանդիսանում`

1) շնորհատուին պատկանող հանրային ծառայությունների մատուցման ենթա​կա​ռուց​ված​քային ակտիվները, դրանց առանձին տարրերի վրա կատարված բարելավման արդյունքը կամ գնված կամ կառուցված կամ փոխարինված ենթակառուցվածքային ակտիվ​ները (նյութական կամ ոչ նյութական), դրանց կազմում առանձին տարրերը կոնցեսիոն պայ​մա​նագրի գործողության ընթացքում կամ ավարտին կոնցեդենտին (շնորհատուին) օտա​րումը, ինչպես նաև կոնցեդենտին (շնորհատուին) կոնցեսիոն ծառայությունների մատու​ցումն ավելացված արժեքի հարկից ազատված գործարք ու գործառնություն որակելու համար` Հայաստանի Հանրապետության հարկային օրենսգրքի 64-րդ հոդվածի 2-րդ մասի 19-րդ կետին համապատասխան.

2) կոնցեդենտից (շնորհատուից) ստացված` հանրային ծառայությունների ենթակա​ռուց​վածքների (այդ թվում` կոնցեսիոների (օպերատորի) կողմից կոնցեդենտին (շնորհա​տուին) պատկանող ենթակառուցվածքային ակտիվների, դրանց առանձին տարրերի վրա կատարված բարելավ​ման արդյունքի կամ գնված կամ կառուցված ու սեփականության իրավունքով կոնցեդենտին (շնորհատուին) հանձնված ենթակառուցվածքային ակտիվների (նյութական կամ ոչ նյութական), դրանց կազմում առանձին տարրերի) շահագործման իրա​վունքը կոնցեսիոների (օպերատորի) մոտ շահութահարկով հարկման նպատակով որպես ոչ նյութական ակտիվ համարվելու համար` Հայաստանի Հանրապետության հարկային օրենսգրքի 121-րդ հոդվածի 1-ին մասի 5-րդ կետին համապատասխան: Ընդ որում`

ա. եթե ծառայությունների մատուցման կոնցեսիոն համաձայնությամբ (պայմանագրով) սահմանված է, որ կոնցեսիոները (օպերատորը) հանրային ծառայությունների մատուցման ենթակառուցվածքների շահագործման իրավունքի դիմաց պետք է վճարումներ կատարի կոնցեդենտին (շնորհատուին), ապա այդ ենթակառուցվածքների շահագործման իրավունքի գծով ոչ նյութական ակտիվը շահութահարկի հաշվարկման նպատակով ճանաչվում է ծառայությունների մատուցման կոնցեսիոն համաձայնության (պայմանագրի) գործողության ընթացքում վճարման ենթակա վճարումների հանրագումարի անվանական արժեքով,

բ. եթե ծառայությունների մատուցման կոնցեսիոն համաձայնությամբ (պայմանագրով) հանրային ծառայությունների մատուցման ենթակառուցվածքների շահագործման իրա​վունքի դիմաց կոնցեդենտին (շնորհատուին) վճարումներ կատարելու պարտավորություն սահմանված չէ, ապա այդ ենթակառուցվածքների շահագործման իրավունքի գծով ոչ նյու​թա​կան ակտիվը շահութահարկի հաշվարկման նպատակով ճանաչվում է դրա` հաշ​վա​պա​հա​կան հաշվառման նպատակով սկզբնապես ճանաչման պահին որոշվող արժեքով (այս դեպ​քում ստացված ոչ նյութական ակտիվը շահութահարկի հաշվարկման նպատակով համար​վում է անհատույց ստացված ակտիվ, որը շահութահարկի հաշվարկման նպատակով եկամուտ է համարվում Հայաստանի Հանրապետության հարկային օրենսգրքի 109-րդ հադվածի 4-րդ մասի 1-ին կետով սահմանված ընդհանուր կարգով),

գ. կոնցեդենտին (շնորհատուին) պատկանող ենթակառուցվածքային ակտիվների, դրանց առանձին տարրերի վրա կոնցեսիոների (օպերատորի) կողմից կատարված բարե​լավ​ման արդյունքի կամ գնված կամ կառուցված ու սեփականության իրավունքով կոն​ցե​դենտին (շնորհատուին) հանձնված ենթակառուցվածքային ակտիվների շահագործման իրա​վունքն կոնցեսիոներին (օպերատորին) տրամադրելու դեպքում դրա գծով ոչ նյութական ակտիվը շահութահարկի հաշվարկման նպատակով ճանաչվում է ենթակառուցվածքային ակտիվների, դրանց առանձին տարրերի վրա կատարված բարելավման արդյունքի կամ գնման կամ կառուցման ծախսումների` շնորհատուին հանձնումը հավաստող հանձնման-ընդունման փաստաթղթերում նշված հատուցման արժեքի չափով:

12. Եթե ուսումնասիրության արդյունքում Հայաստանի Հանրապետության կառավա​րու​թյան լիազոր մարմինը եզրակացնում է, որ հանրային ծառայությունների մատուցման ենթա​կառուցվածքներ տրամադրելու վերաբերյալ համաձայնությունը (պայմանագիրը) կոնցե​դենտի (շնորհատուի) և կոնցեսիոների (օպերատորի) կողմից որպես կոնցեսիոն համա​ձայ​նու​թյուն որակելը չի բխում սույն կարգի դրույթներից, ապա Հայաստանի Հանրա​պե​տու​թյան կառավարության լիազոր մարմնի կողմից կոնցե​դենտի (շնորհատուի) և կոն​ցեսիոների (օպերատորի) կողմից կազմված փաստաթուղթը, հանրային ծառայությունների մատուց​ման ենթա​կառուցվածքներ տրամադրելու վերաբերյալ համաձայնությունը (պայ​մա​նագիրը) կոնցե​դենտի (շնորհատուի) և կոնցեսիոների (օպերատորի) կողմից որպես կոնցե​սիոն համա​ձայ​նու​թյուն որակելը մերժելու մասին պատճառաբանված որոշման հետ միասին, կից գրությամբ, հետ է վերադարձվում կոնցե​դենտին (շնորհատուին) և կոնցե​սիո​ներին (օպերատորին):

 
Ձև

ՀԱՄԱՁԱՅՆԵՑՎԱԾ Է

ՀՀ ֆինանսների նախարարության հետ

                                  Նախարար` 
                                                                                                     __________________20__թ.

Կ.Տ

 
 
ԱՐՁԱՆԱԳՐՈՒԹՅՈՒՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԻ ՄԱՏՈՒՑՄԱՆ ԵՆԹԱԿԱՌՈՒՑՎԱԾՔՆԵՐ ՏՐԱՄԱԴՐԵԼՈՒ ՎԵՐԱԲԵՐՅԱԼ ՀԱՄԱՁԱՅՆԱԳԻՐԸ (ՊԱՅՄԱՆԱԳԻՐԸ) ՀԱՐԿՄԱՆ ՆՊԱՏԱԿՈՎ ՈՐՊԵՍ ԿՈՆՑԵՍԻՈՆ ՊԱՅՄԱՆԱԳԻՐ ԴԱՍԱԿԱՐԳԵԼՈՒ
Քաղ. Երևան_____                                                                  ____________2011թ.

Մի կողմից ____________________________________________________ի դեմս` 

               (հանրային հատվածի կազմակերպության անվանումը), 

_______________________________________________, այսուհետ` կոնցե​դենտ (շնորհատու), 
(հանրային հատվածի կազմակերպության ղեկավարի պաշտոնը, անունը և ազգանունը)

մյուս կողմից __________________________________________________ի դեմս` 
              (մասնավոր հատվածի կազմակերպության անվանումը)

_______________________________________________, այսուհետ` կոնցեսիոներ (օպերատոր), 
(մասնավոր հատվածի կազմակերպության ղեկավարի պաշտոնը, անունը և ազգանունը)

կնքեցին ____________________________________________________________
___________________________________________________________________

  (հանրային ծառայությունների ենթակառուցվածքներ տրամադրելու վերաբերյալ համաձայնագրի 

        (պայմանագրի) ամսաթիվը, համարը, անվանումը)

 
համաձայնագիրը (պայմանագիրը) հարկման նպատակով որպես կոնցեսիոն պայմա​նա​գիր դասակարգելու վերաբերյալ սույն արձանագրությունը: Հիշյալ համաձայնագիրը (պայ​​մանագիրը) հարկման նպատակով որպես կոնցեսիոն պայմանագիր դասակարգելու համար առկա են հետևյալ հիմքերը, հայտանիշները և հիմնավորումները.

 
I. ԴԱՍԱԿԱՐԳՄԱՆ ՀԻՄՔԵՐԸ

___________________________________________________________________

___________________________________________________________________

___________________________________________________________________

 (հանրային ծառայությունների ենթակառուցվածքներ տրամադրելու վերաբերյալ համաձայնագրի

           (պայմանագրի) ամփոփ ներկայացում)

 
II. ԴԱՍԱԿԱՐԳՄԱՆ ՉԱՓԱՆԻՇՆԵՐԸ

___________________________________________________________________

___________________________________________________________________

___________________________________________________________________

(դասակարգման չափանիշների ամփոփ ներկայացում)

 
III. ԴԱՍԱԿԱՐԳՄԱՆ ՉԱՓԱՆԻՇՆԵՐԻ ԱՌԿԱՅՈՒԹՅԱՆ ՀԻՄՆԱՎՈՐՈՒՄԸ

___________________________________________________________________

___________________________________________________________________

___________________________________________________________________

    (դասակարգման չափանիշների առկայության հիմնավորման ներկայացում)

Հիմնավորում

«Հանրային ծառայությունների մատուցման ենթակառուցվածքներ տրամադրելու համաձայնությունները (պայմանագրերը) հարկման նպատակով որպես կոնցեսիոն պայմանագիր որակելու չափանիշներն ու ընթացակարգը սահմանելու մասին» ՀՀ կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը). Նախագծի նպա​տակը Հայաստանի Հանրապետության հարկային օրենսգրքի կիրարկումն ապա​հովելն է:
2. Կարգավորման հարաբերությունների ներկա վիճակը և առկա խնդիրները. 2016 թվա​​​​​կանի հոկտեմբերի 4-ին ընդունված՝ Հայաստանի Հանրապետության հարկային օրենս​գրքի 64-րդ հոդվածի 2-րդ մասի 19-րդ կետի համաձայն, ԱԱՀ-ից ազատվում են կոն​ցե​սիո​ների (օպերատորի) կողմից Հայաստանի Հանրապետության կառավարության սահ​մա​նած չափանիշների համաձայն Հայաստանի Հանրապետության կառավարության լիազոր մար​մնի կողմից որպես կոնցեսիայի պայմանագիր որակված գործարքի պայմանների շրջա​նակ​ներում կոնցեդենտին (շնորհատուին) պատկանող ենթակառուցվածքային ակտիվների, դրանց առանձին տարրերի վրա կատարված բարելավման արդյունքի կամ գնված կամ կառուց​ված կամ փոխարինված ենթակառուցվածքային ակտիվների (նյութական կամ ոչ նյութական), դրանց կազմում առանձին տարրերի՝ կոնցեսիայի պայմանագրի գործողության ընթացքում կամ ավարտին կոնցեդենտին (շնորհատուին) օտարումը, ինչպես նաև կոն​ցե​դեն​տին (շնորհատուին) կոնցեսիոն ծառայությունների մատուցումը: Միաժամանակ, Հայաս​տանի Հանրապետության հարկային օրենս​գրքի 121-րդ հոդվածի 1-ին մասի 5-րդ կետի համա​ձայն, շահութահարկով հարկման առումով Հայաստանի Հանրապետության կառա​վա​րու​թյան սահմանած չափանիշների համաձայն՝ Հայաստանի Հանրապետության կառա​վա​րու​թյան լիազոր մարմնի կողմից որպես կոնցեսիայի պայմանագրեր որակված` ծառա​յու​թյուն​ների մատուցման կոնցեսիոն համաձայնությունների շրջանակներում կոնցեսիոների (օպե​րատորի) համար ոչ նյութական ակտիվ է համարվում նաև կոնցեսիոն պայմանագրի շրջա​նակներում կոնցեդենտից (շնորհատուից) ստացված՝ հանրային ծառայությունների ենթա​​կառուցվածքների (այդ թվում` կոնցեսիոների (օպերատորի) կողմից կոնցեդենտին (շնոր​հատուին) պատկանող ենթակառուցվածքային ակտիվների, դրանց առանձին տարրերի վրա կատարված բարելավման արդյունքի կամ գնված կամ կառուցված ու սեփա​կա​նության իրավունքով կոնցեդենտին (շնորհատուին) հանձնված ենթակառուցվածքային ակտիվ​ների (նյութական կամ ոչ նյութական), դրանց կազմում առանձին տարրերի) շահա​գործ​ման իրավունքը:
Խնդիրը կայանում է նրանում, որ 2018 թվականի հունվարի 1-ից ուժի մեջ է մտնելու Հայաստանի Հանրապետության հարկային օրենսգիրքը, որի 64-րդ հոդվածի 2-րդ մասի 19-րդ կետով և 121-րդ հոդվածի 1-ին մասի 5-րդ կետով սահմանված վերո​​նշյալ դրույթների կիրարկումն ապահովելու համար համապատասխան չափանիշներ և ընթացակարգ ներ​կա​յումս սահմանված չեն:
3. Առկա խնդիրների առաջարկվող լուծումները. Նախագծով առաջարկվում է սահ​մա​նել հանրային ծառայությունների մատուցման ենթակառուցվածքներ տրամադրելու համա​ձայ​նությունները (պայմանագրերը) հարկման նպատակով որպես կոնցեսիոն պայմանագիր որակելու չափանիշներն ու ընթացակարգը:

4. Կարգավորման առարկան. Նախագծի կարգավորման առարկան հանրային ծառա​յու​թյունների մատուցման ենթակառուցվածքներ տրամադրելու համաձայնությունները (պայ​մա​նագ​րերը) հարկման նպատակով որպես կոնցեսիոն պայմանագիր որակելու չափանիշներն ու ընթացակարգն են:
5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ֆինանսների նախարարության կող​​մից: 

6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​​ման արդ​յուն​​քում ակնկալվում է սահմանել հանրային ծառայությունների մատուցման ենթակառուցվածքներ տրամադրելու համաձայնությունները (պայմանագրերը) հարկման նպա​տակով որպես կոնցեսիոն պայմանագիր որակելու չափանիշներն ու ընթացակարգը:

Տեղեկանք
«Հանրային ծառայությունների մատուցման ենթակառուցվածքներ տրամադրելու համաձայնությունները (պայմանագրերը) հարկման նպատակով որպես կոնցեսիոն պայմանագիր որակելու չափանիշներն ու ընթացակարգը սահմանելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Հանրային ծառայությունների մատուցման ենթակառուցվածքներ տրամադրելու համաձայ​նու​թյունները (պայմանագրերը) հարկման նպատակով որպես կոնցեսիոն պայմանագիր որակելու չափանիշներն ու ընթացակարգը սահմանելու մասին» ՀՀ կառավարության որոշ​ման նախագծի ընդուն​ման առն​չությամբ այլ իրա​վական ակտերի ընդունման անհրա​ժեշ​տություն չի առաջանա:

Եզրակացություն
«Հանրային ծառայությունների մատուցման ենթակառուցվածքներ տրամադրելու համաձայնությունները (պայմանագրերը) հարկման նպատակով որպես կոնցեսիոն պայմանագիր որակելու չափանիշներն ու ընթացակարգը սահմանելու մասին» ՀՀ կառավարության որոշման նախագծի ընդունմամբ պետական եկամուտների նվազեցման կամ ծախսերի ավելացման վերաբերյալ

«Հանրային ծառայությունների մատուցման ենթակառուցվածքներ տրամադրելու համա​ձայ​​նու​թյունները (պայմանագրերը) հարկման նպատակով որպես կոնցեսիոն պայմանագիր որա​կելու չափանիշներն ու ընթացակարգը սահմանելու մասին» ՀՀ կառավարության որոշ​ման նախա​գծի ընդունմամբ պետա​կան եկա​մուտ​ների նվա​զեցում կամ ծախսերի ավելացում տեղի չի ունենա:
                                                                   ԱՄՓՈՓԱԹԵՐԹ

«Հանրային ծառայությունների մատուցման ենթակառուցվածքներ հանձնելու համաձայնությունները (պայմանագրերը) հարկման նպատակով որպես կոնցեսիոն պայմանագիր որակելու չափանիշներն ու ընթացակարգը սահմանելու մասին» ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ԿԱ պետական եկամուտների կոմիտե 23.01.2017թ.

թիվ 01/3-1/1732-17
	Դիտողություններ և առաջարկություններ չկան:
	
	

	ՀՀ արդարադատության նախարարություն 02.02.2017թ.

թիվ 01/1432-17
	Առաջարկվում է նախագծի 1-ին կետում, ինչպես նաև նախագծի 1-ին կետով սահմանվող` հավելվածի 1-ին կետում «շնորհատուի» բառից առաջ լրացնել «կոնցեդենտի» բառը, «օպերատորին» բառից առաջ` «կոնցեսիոներին» բառը` նկատի ունենալով հավելվածի վերնագիրը և ՀՀ հարկային օրենսգրքի 64-րդ հոդվածի 2-րդ մասի 19-րդ կետի դրույթները: Հիշյալ առաջարկը բխում է «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջներից :
	Ընդունվել է:
	Նախագծում կատարվել են համապատասխան լրացումներ:

	
	Հավելվածի 3-րդ կետում օգտագործվող «հաճախ նկարագրվում են» ձևակերպումն ունի խմբագրման կարիք, քանի որ նախագիծը պետք է բովանդակի  իմպերատիվ դրույթներ` համաձայն «Իրավական ակտերի մասին» ՀՀ օրենքի 36-րդ հոդվածի պահանջների:
	Ընդունվել է:
	Նախագծում կատարվել է համապատասխան փոփոխություն:

	
	Առաջարկվում է հավելվածի 5-րդ կետում «բնութագրիչներ» բառն փոխարինել «չափանիշներ» բառով` հաշվի առնելով ՀՀ հարկային օրենսգրքի 64-րդ հոդվածի 2-րդ մասի 19-րդ կետի, ինչպես նաև հավելվածի 4-րդ և 6-րդ կետերի դրույթները:
	Ընդունվել է:
	Նախագծում կատարվել է համապատասխան փոփոխություն:

	
	Պարզաբանման կարիք ունի հավելվածի 5-րդ կետի 3-րդ ենթակետում օգտագործվող «մնացորդային շահ» արտահայտությունը:
	Ընդունվել է:
	Նախագծում կատարվել է համապատասխան փոփոխություն:

	ՀՀ առողջապահության նախարարություն
07.03.2017թ.

թիվ ԼԱ/06.1/2656-17
	Դիտողություններ և առաջարկություններ չկան:
	
	

	ՀՀ էներգետիկ ենթակառուցվածքների և բնական պաշարների նախարարություն

07.03.2017թ.

թիվ 01/19.2/1258-17
	Առաջարկվում է նախագծի հավելվածի 5-րդ կետի 2-րդ ենթակետում «կամ» բառի փոխարեն գրել «և/կամ» բառը: 10-րդ կետի վերջում «փաստաթուղթը`» բառից հետո գրել «սույն հավելվածին կից ձևի» բառերը:
	Ընդունվել է:
	Նախագծում կատարվել են համապատասխան փոփոխություններ:

	ՀՀ տնտեսական զարգացման և ներդրումների նախարարություն
10.03.2017թ.

թիվ 05/10.1/2295-17
	Դիտողություններ և առաջարկություններ չկան:
	
	

	ՀՀ տարածքային կառավարման և զարգացման նախարարություն

10.03.2017թ.

թիվ 01/21/1410-17
	Առաջարկվում է նախագիծն ընդունվելուց և ուժի մեջ մտնելուց հետո ուժը կորցրած ճանաչել գրեթե նույն բովանդակությունն ունեցող Հայաստանի Հանրապետության 2011 թվականի սեպտեմբերի 15-ի «Հանրային ծառայությունների մատուցման ենթակառուցվածքներ հանձնելու համաձայնությունները (պայմանագրերը) հարկման նպատակով որպես կոնցեսիոն պայմանագիր որակելու չափանիշներն ու ընթացակարգը սահմանելու մասին»  1339-Ն որոշումը (այսուհետ՝ Որոշում):
	Չի ընդունվել:
	ՀՀ կառավարության 2011թ. սեպտեմբերի 15-ի թիվ 1339-Ն որոշումը ուժը կորցրած կճանաչվի ՀՀ կառավարության նոր որոշմամբ:

	
	Առաջարկվում է նախագծով հաստատվող հավելվածի 2-րդ կետում տրված հիմնական հասկացությունների հետ միաժամանակ սահմանել նաև պայմանագրի կողմ հանդիսացող սուբյեկտների՝ կոնցեդենտի (շնորհատուի) և կոնցեսիոների (օպերատորի) հասկացությունները՝ սուբյեկտային կազմը հստակեցնելու համար: 


	Չի ընդունվել:
	Հաշվի առնելով այն հանգամանքը, որ նշված հասկացությունները արդեն իսկ սահմանված են Հարկային օրենսգրքի ինչպես 64-րդ հոդվածի 2-րդ կետի 19-րդ ենթակետում, այնպես էլ 121-րդ հոդվածի 1-ին կետի 5-րդ ենթակետում` նախագծի հավելվածում նշված հասկացությունների սահմանումը գտնում ենք ոչ նպատակահարմար:

	ՀՀ տրանսպորտի, կապի և տեղեկատվական տեխնոլոգիաների նախարարություն
10.03.2017թ.

թիվ 01/16.1/3563-17
	Դիտողություններ և առաջարկություններ չկան:
	
	

	ՀՀ հանրային ծառայությունները կարգավորող հանձնաժողով

10.03.2017թ.

թիվ ՌՆ/2.2-17/130-17


	ՀՀ կառավարության և «Հայփոստ Թրասթ Մենեջմենթ» ՓԲԸ միջև կնքված պայմանագրի համաձայն` «Հայփոստ» ՓԲԸ-ի կողմից փոստային կապի ունիվերսալ ծառայությունների մատուցման մասով կարող է բավարարել նախագծի հավելվածի 5-րդ կետով սահմանված չափանիշներին, առաջարկվել է «Հանրային ծառայությունների մատուցման ենթակառուցվածքներ» հասկացության մեջ ներառել նաև  փոստային կապի ազգային օպերատորի ենթակառուցվածքները:
	Ընդունելի չէ:
	«Հայփոստ» ՓԲԸ-ի կողմից փոստային կապի ունիվերսալ ծառայությունների մատուցումը չի բավարարում նախագծի հավելվածի 5-րդ կետով սահմանված՝ կոնցեսիոն համաձայնությունների դասակարգելու հիմնական չափանիշներին:

	
	«Վեոլիա Ջուր» ՓԲԸ հետ կնքվող վարձակալական պայմանագիրը արդյոք համապատասխանում է նախագծի հավելվածի 3-րդ կետով սահմանված կոնցեսիոն համաձայնությունների տիպային օրինակներին: 
	Ընդունելի չէ:
	«Վեոլիա Ջուր» ՓԲԸ-ի հետ կնքվող վարձակալական պայմանագիրը արդեն իսկ հարկման նպատակով որակվել է որպես կոնցեսիոն համաձայնություն:

	
	«Վեոլիա Ջուր» ՓԲԸ-ի կողմից համապատասխան ծառայությունները մատուցվում են վարձակալական պայմանագրի հիման վրա, տրամաբանական է, որ նշված հարաբերությունների համատեքստում հաշվառման քաղաքականությունը, հիմնական սկզբունքներն ու մոտեցումները պետք է չափվեն «ՀՀՄՍ-17 Վարձակալություն» հաշվառման միջազգային ստանդարտին համապատասխան: Ինչպես նաև ֆինանսական հաշվետվությունների միջազգային ստանդարտներին համապատասխան՝ ծառայությունների մատուցման պայմանագրերը որպես կոնցեսիոն համաձայնություն դասակարգելու մասով ևս նախագծում առկա է անորոշություն, որը լրացուցիչ պարզաբանման կարիք ունի:
	Ընդունելի չէ:
	«Վեոլիա Ջուր» ՓԲԸ-ի կողմից ընդունված հաշվապահական հաշվառման քաղաքականությունում և «Վեոլիա Ջուր» ՓԲԸ-ի աուդիտորների հետ քննարկուների արդյունքում «Վեոլիա Ջուր» ՓԲԸ-ի կողմից համապատասխան ծառայությունների մատուցման վարձակալական պայմանագիրը արդեն իսկ որակվել է որպես կոնցեսիոն համաձայնություն:

Ֆինանսական հաշվետվությունների միջազգային ստանդարտներին համապատասխան՝ ծառայությունների մատուցման պայմանագրերը որպես կոնցեսիոն համաձայնություն դասակարգելու մասով լրացուցիչ պարզաբանման կարիք չկա, քանի որ նույն կարգը գործել էր նաև «Երևան Ջուր» ՓԲԸ-ի պարագայում, որի դեպքում 2011թ-ից արդեն իսկ հարկման նպատակով որակվել էր որպես կոնցեսիոն համաձայնագիր:

	
	Նախագծի հավելվածի 5-րդ կետով հստակ սահմանված են հանրային ծառայությունների մատուցման ենթակառուցվածքներ հանձնելու վերաբերյալ համաձայնագրերը (պայմանագրերը) որպես կոնցեսիոն համաձայնություններ դասակարգելու հիմնական չափանիշները, ապա անհասկանալի է դրանց համապատասխանության և բավարարման ուսումնասիրության գործընթացի կապակցումը ֆինանսական հաշվառման միջազգային ստանդարտներին:
	Ընդունելի չէ:
	ՀՀ կառավարության 2011թ. սեպտեմբերի 15-ի թիվ 1339-Ն որոշումը, որը ընդունվել է ի կատարումն «Շահութահարկի մասին» և «Ավելացված արժեքի հարկի մասին» ՀՀ օրենքների, նպատակ է ունեցել կոնցեսիոն համաձայնությունների դասակարգման չափանիշները ներդաշնակեցնել թե՛ հարկային հաշվառման, թե՛ ֆինանսական հաշվառման նպատակներով: Այսինքն, ՀՀ կառավարության որոշումը թույլ է տվել հանրային ծառայությունների մատուցման ենթակառուցվածքները շահագործող օպերատորներին ֆինանսական հաշվառման և հարկային հաշվառման նպատակով կիրառել միևնույն մոտեցումներն ու սկզբունքները, ինչը ակնհայտորեն դյուրինացրել է օպերատորների ինչպես հաշվապահական, այնպես էլ հարկային հաշվառման ընթացակարգերը:

	
	Առաջարկվում է նախագիծը քննարկել նաև համապատասխան ենթակառուցվածքները շահագործող և սպասարկող կազմակերպությունների (օպերատորների) հետ:
	Ընդունվել է ի գիտություն:
	Նախագիծը քննարկվել է շահագրգիռ կողմերի հետ:


